
SOLIQ NAZORATI VA TRANSFERT NARXNI 
BELGILASHDA SOLIQ NAZORATINI TASHKIL 
ETISHNING XORIJ TAJRIBALARI

ORCID: 0009-0007-9907-5262
Abdiev Jaxongir Ibragimovich
Toshkent davlat iqtisodiyot universiteti 
Mustaqil izlanuvchi 

Annotatsiya: Ushbu maqolada jahondagi nufuzli kompaniyalarda moliyaviy holatni barqarorlashtirish, yangi ish oʻrinla-
rini yaratish va iqtisodiy oʻsishga erishish maqsadida “boshqaruvning xalqaro standartlariga oʻtish, klaster va koopera-
siya tizimidagi subyektlarda moliyaviy bitimlar tuzish jarayonida transfert baholardan foydalanish, operasion segmentlar 
boʻyicha moliyaviy va boshqaruv hisobotlarini taqdim etish” lozimligi belgilab qoʻyilgan. Xalqaro tajriba mazkur muam-
molarning nazariy-uslubiy va tashkiliy jihatlari boʻyicha etarlicha axborotlar bazasi shakllantirilganligi, bu borada maxsus 
ilmiy-innovasion tadqiqotlar olib borilayotganligiga guvohlik bermoqda. Tadqiqotlarning koʻrsatishicha, “Buyuk Britaniya 
va AQSh kompaniyalari oʻrtasida AQSh Federal soliq xizmati (IRS) tomonidan savdo bitimlari jarayonida transfert bahoni 
shakllantirishda royalti va boshqa xarajatlarni noqonuniy taqsimlash natijasida olingan 3,4 mlrd. dollarlik daromadni  
Angliyada joylashgan Bosh korxonaga qaytarilganligi” masalaning jiddiy va muhimligidan dalolat beradi.

Kalit soʻzlar: soliq, fiskal siyosat, budjet, soliq ma’muriyati, soliq salohiyati, normativ tahlil, ijobiy tahlil, soliq yuki, vakillik 
soliq stavkasi, oʻrtacha stavka, soliq hisoboti, soliq tushumlari, tahlil, pozitiv tahlil, soliq yuki, bozor narxi, boshqaruv 
hisobi, transfert baho.

Abstract: In this article, in order to stabilize the financial situation of prestigious companies in the world, create new 
jobs and achieve economic growth, it is necessary to "transition to international standards of management, use transfer 
pricing in the process of concluding financial transactions in entities of the cluster and cooperative system, and present 
financial and management reports on operational segments." . International experience testifies to the fact that a sufficient 
information base has been formed on the theoretical, methodological and organizational aspects of these problems, and 
special scientific and innovative research is being conducted in this regard. According to the research, "US Federal Tax 
Service (IRS) received 3.4 billion dollars obtained as a result of illegal allocation of royalties and other costs in the process 
of trade deals between UK and US companies in the process of formation of transfer pricing." that dollar income was 
returned to the main company located in England" indicates the seriousness and importance of the issue.

Key words: tax, fiscal policy, budget, tax administration, tax potential, normative analysis, positive analysis, tax burden, 
representative tax rate, average rate, tax reporting, tax revenues, analysis, positive analysis, tax burden, market price, 
management account, transfer price.

Аннотация: В данной статье для стабилизации финансового положения престижных компаний мира, создания 
новых рабочих мест и достижения экономического роста необходимо “перейти на международные стандарты 
управления, использовать трансфертное ценообразование в процессе заключения финансовых сделок на пред-
приятиях”. в кластерной и кооперативной системе, а также представлять финансовые и управленческие отчеты 
по операционным сегментам”. Международный опыт свидетельствует о том, что по теоретическим, методологи-
ческим и организационным аспектам этих проблем сформирована достаточная информационная база и в этом 
направлении проводятся специальные научные и инновационные исследования. Согласно исследованию, “Феде-
ральная налоговая служба США (IRS) получила 3,4 миллиарда долларов в результате незаконного распределения 
роялти и других расходов в процессе торговых операций между британскими и американскими компаниями”. что 
долларовый доход был возвращен основной компании, расположенной в Англии”, указывает на серьезность и 
важность вопроса.

Ключевые слова: налог, фискальная политика, бюджет, налоговое администрирование, налоговый потенциал, 
нормативный анализ, положительный анализ, налоговая нагрузка, репрезентативная налоговая ставка, средняя 
ставка, налоговая отчетность, налоговые поступления, анализ, позитивный анализ, налоговое бремя, рыночная 
цена, управленческий учет. , трансферная цена.

K I R I S H
Transfert narxlar globallashuv va xalqaro savdoning kuchayishi sharoitida ayniqsa dolzarb hisoblanadi. 

Shuningdek, respublika ichidagi savdoda soliqni toʻlamaslik yoki kam toʻlash maqsadida transfert narxni shakl-
lantirish davlat budjetiga tushishi lozim boʻlgan soliqlarni tushmasligiga olib kelishida ham dolzarbligi koʻrinadi.

Transfert narxni tartibga solishning bir qismi sifatida Oʻzbekistonda transfert narx shakllanishi nazoratini 
amalda qoʻllash hamda yangi qoidalarni oʻrganib borish va qoʻllash, Oʻzbekiston qonunchiligidagi boʻshliqlarni 
toʻldirish muhim hisoblanb, tadqiqot ishining dolzarbligini va tanlangan mavzuning hozirgi davrda echimini 
kutayotgan muhim mavzuga bagʻishlanganligini koʻrsatadi.

M A V Z U G A  O I D  A D A B I Y O T L A R  T A H L I L I
Transfert narxni belgilashda ilmiy tadqiqotlar rivojlangan mamlakatlarda tadqiqot yoʻnalishini sifatida oʻr-

ganilib kelinmoqda.
B.Xasanov fikirga koʻra transfert baho ciyosati masalasi boʻyicha moliyachi va marketologlar oʻrtasida 

uni shakllantirishga nisbatan ikki muqobil yondashuv – xarajatlar va qiymat yondashuvlari sohasida bahs-mu-
nozara kelib chiqadi deb takidlagan.

Transfert baholar toʻgʻrisida mulohaza yuritishda uning bozor baholari bilan farqli jihatlariga e’tibor qaratish 
lozim. Amaldagi Soliq kodeksining “Bozor narxlari toʻgʻrisidagi umumiy qoidalar” moddasida bitimlarning narxlari, 
ushbu bitimlar taraflarining daromadlari va xarajatlari bozor narxlari sifatida tan olinishi uchun quyidagi talablar 
bajarilishi ta’kidlangan: mustaqil shaxslar oʻrtasidagi bitimlar, birja savdolarining natijalariga koʻra tu zilgan bitim-
lardagi shartnomaviy narxlar bandi yoki narxlarni kelishish bayonnomasi, soliq toʻlovchi soliq (zarar) summa-
lariga mustaqil tuzatish kiritishni amalga oshirmagan boʻlsa va qonunchilikda koʻrsatilgan boshqa holatlarda 
bozor narxi deb topiladi.

Soya-Serko A.A. transfert baholarni ustidan oʻrnatilgan soliq nazoratiga ishora qilib, ularni iqtisodiy adabi-
yotlarda shubhali yoki gʻayrioddiy baho deb qaralayotganini e’tirof etadi. Uning fikricha, transfert bahoga 
berilgan ta’rif oʻrinli boʻlib, bu holat transfert baholarning tijorat maqsadlariga erishish uchun bozordan tashqa-
rida tomonlarning kelishuviga muvofiq aniqlanishi hamda aynan soliq yukini pasaytirish maqsadida qoʻllanilishi 
bilan izohlanadi.

Avrova (2007) ta’kidlashicha boshqaruv hisobi – bu boshqarishning rejalashtirish, tartibga solish, tashkil-
lashtirish va ragʻbatlantirish kabi funksiyalari bilan bir qatorda boʻlgan asosiy funksiyasidir. Bu shuni anglatadiki, 
boshqaruvni takomillashtirish, bozor mexanizmini yaratish buxgalteriya hisobi tizimini rivojlantirish bilan uzviy 
bogʻliqdir.

Bogatin (2007) boshqaruv hisobini ishlab chiqarishni boshqarishning bir qismi sifatida tavsiflab, u kor-
xonani boshqarishda kompleks ma’lumotlar bilan ta’minlashni amalga oshirish boshqa turdagi xizmatlar bilan 
birgalikda korxonaning normal faoliyat yuritish jarayoniga zarur boʻlgan infratuzilmasi boʻlib hisoblanadi.

Druri (2003) boshqaruv hisobini menejerlarga tashkilot ishlash koʻrsatkichlarini aniqlash, rejalashtirish, 
nazorat qilish va baholashda zarur boʻlgan axborotni etkazib berishda koʻradi. U oʻz ishlarida boshqaruv hiso-
bining quyidagi pozisiyalariga e’tibor qaratadi;

- boshqaruv hisobining maqsadi;
- hisob axboroti foydalanuvchilari;
- boshqaruv va moliyaviy hisob tizimlarining qiyosiy xususiyatlari;
- qaror qabul qilish jarayoni;
- transfert bahoni shakllantirish;
- boshqaruv jarayoni;
-boshqaruv jarayonida buxgalter-tahlilchilarning roli.
Popova (2014) soliq potensialini baholashning yagona metodikasini ishlab chiqishda quyidagilar bilan 

bogʻliq boʻlgan ilmiy asoslangan boshqaruv qarorlari qabul qilish zarurligini koʻrsatib oʻtgan: donor hududlar 
va dotasion hududlar oʻrtasida hududlararo transfertlar taqsimlanishi; hududlarni ijtimoiy-iqtisodiy rivojlantirish 
strategiyasining ishlab chiqilishi; amaldagi soliq tizimining miqdoriy baholanishi va uni yanada rivojlantirish yoʻl-
lari mavjudligi; hududlar darajasida tarmoqlar kesimi, shuningdek, soliq potensiali dinamikasining shakllanish 
pozisiyasi boʻyicha taqqoslashdan foydalanish imkoniyatlari; soliq raqobati pozisiyasidan hududlarni baholash 
imkoniyatini beruvchi soliq potensialini davlatlararo taqqoslanishi.

T A H L I L  V A  N A T I J A L A R  M U H O K A M A S I
Transfert narxni belgilashda soliq nazoratining xalqaro tajribasi quyidagicha.
Aytish kerakki, transfert narxlarni tartibga solishga qaratilgan umummajburiy xalqaro hujjatlar mavjud emas. 

Iqtisodiy hamkorlik va taraqqiyot tashkiloti (IHTT) tomonidan transmilliy korxonalar va soliq organlari uchun 
transfert narxlar boʻyicha qoʻllanma – Transfer pricing guidelines for multinational enterprises and tax adminis-
trations (keyingi oʻrinlarda – Qoʻllanma) ishlab chiqilgan. Bu tavsiyaviy tusdagi hujjat boʻlsa-da, uning qoidadari 
turli mamlakatlar, jumladan IHTT a’zosi boʻlmagan davlatlar milliy qonunchiligida ham oʻz aksini torgan. Hozirda 
amalda boʻlib turgan Qoʻllanma 1979-yilda qabul qilingan Transfert narxlar boʻyicha hisobotning yangi tahriri 
hisoblanadi. Qoʻllanma 2010-yil 22-iyulda tasdiqlangan. 

Qoʻllanmada soliq solish maqsadida narxlarni aniqlash usullari ikki guruhga ajratilgan: an’anaviy usullar 
hamda tahlil va foydani taqsimlashga asoslangan usullar.

Qoʻllanma transfert narxlarni aniqlashning quyidagi usullaridan foydalanishni tavsiya etadi:
An’anaviy usullar: 
- Bozor narxi usuli (comparable uncontrolled  price method);
- Qayta sotish narxi usuli (resale price method);
- Joriy xarajatlar usuli (cost-plus method);
Tahlil va foydani taqsimlashga asoslangan usullar:
- Bitim boʻyicha toza marja usuli (Transactional net margin method);
- Bitim boʻyicha foydani taqsimlash usuli  (Transactional profit split method).
Transfert narxlar hosil qilinishini aniqlashning qaysi usulini tanlash ishning aniq holatiga bogʻliq boʻlib, har 

bir usulning afzallik va kamchilik tomonlari, ularni qoʻllash uchun zarur boʻlgan ma’lumotlarni toʻplash imkoniyati, 
bitimlarni oʻzaro solishtirish darajasi singari faktorlar e’tiborga olinadi. Qoʻllanmaning yuridik tabiati toʻgʻrisida 
mulohaza qiladigan boʻlsak, IHTT toʻgʻrisida konvensiyaning 5 (b)-moddasiga koʻra majburiy xususiyatga ega 
emas va IHTTga a’zo davlatlarga qoʻllanmaga rioya qilish tavsiya etiladi xolos. Shunday boʻlsa-da, IHTTga a’zo 
va a’zo boʻlmagan davlatlar tomonidan transfert narxlar boʻyicha qonunchilikni ishlab chiqishda Qoʻllanmadan 
keng foydalanib kelinmoqda. Shuningdek transfert narxlar boʻyicha nizolarni koʻrib chiqish davomida koʻpgina 
mamlakatlar sudlari Qoʻllanmadan foydalangan holda mamlakat transfert narxlar qonunchiligini sharhlashda 
foydalanmoqdalar.

Masalan, Irlandiya, Meksika, Ispaniya, Buyuk Britaniya, Vengriya, Latviya, Peru va Ruminiya davlatlari 
oʻzlarining transfert narxlar boʻyicha milliy qonunchiligida Qoʻllanmadan mazkur qonunlarni sharhlash maqsa-
dida foydalanish toʻgʻrisida qoidalarni kiritganlar.

Oʻzbekiston Respublikasining qonunchiligida mazkur Qoʻllanma qoidalarini inobatga olish koʻzda tutil-
magan.

Transfert narxlarni tartibga solish boʻyicha AQSh tajribasi.
Transfert narxlarni tartibga solishga qaratilgan milliy qonunchiliklar tarixiga nazar solsak, bu sohada AQSh 

boshqa davlatlarga nisbatan ancha ilgarilab ketganiga guvoh boʻlamiz. AQSh ichki daromad kodeksi (Soliq 
kodeksi) 482-qismida transfert narxlarni tartibga soladigan qoidalar belgilangan. Mazkur 482-qism 1920-yil-
larda qabul qilingan. Unda soliq organlariga firmalararo tijorat munosabatlarida soliq toʻlashdan qochish maq-
sadida past narxlar oʻrnatilgan boʻlsa, soliq organlariga narxlarga tuzatish kiritish hamda ularni qayta hisoblab 
chiqish va soliq solish boʻyicha vakolatlar berilgan. Ushbu 482-qismda transfert narxlarni aniqlashning maxsus 
usullari belgilab berilgan. Mazkur usullar qoʻllanmada belgilangan usullarga oʻxshash. Chunki AQShda transfert 
narxlar boʻyicha qonun hujjatlari avvalroq ishlab chiqilgan hamda undagi qoidalardan 1960-yillarda Qoʻllanmani 
ishlab chiqishda ham foydalanilgan. 

AQShning transfert narxlarni tartibga solishga qaratilgan qonunchiligi soliq toʻlovchilarni oʻzaro aloqador 
shaxslar bilan bitimlar tuzish davomida transfert narxlar shakllanishining oldini olish maqsadida Ichki daromad 
xizmati bilan Dastlabki narxlash boʻyicha kelishuv (Advance Pricing Agreement(APA)ga kirishishi mumkin. 
Mazkur kelishuvlarni amaliyotga kiritish ham AQShda boshlangan va boshqa mamlakatlarning qonunchiligiga 
inkorporasiya qilinishiga asos boʻlib xizmat qilgan. Mazkur holda oʻzaro aloqador kompaniyalar bilan bitimlar 
tuzayotgan kompaniya soliq organlari tomonidan tekshiruvlar oʻtkazilishi va hujjatlar tayyorlashning oʻrniga 
soliq organi bilan kelishuv tuzadi. Bu esa kompaniyalar uchun ham, soliq xizmati organlari uchun ham kelib 
chiqishi mumkin boʻlgan nizolarni hal qilish xarajatlarining oldini oladi.

Buyuk Britaniyaning transfert narxlarini tartibga solish qoidalari.
Buyuk Britaniyaning amaldagi transfert narxlarni tartibga solishga qaratilgan qonunchiligi 2010-yilda qabul 

qilingan Soliq solish toʻgʻrisida qonun (Taxation Act (International and Other Provisions, Xalqaro boshqa qoi-
dalar)bilan tartibga solinadi. Mazkur qonun kompaniyalar tomonidan transfert narxlarni qoʻllagan hollarda soliq 
xizmati organlari tomonidan transfert narxlar shakllanishini hisoblab chiqish usullari, narxlar bilan manipulya-
siya qilish hollari mavjud boʻlgan hollarda narxlarga tuzatishlar kiritish asoslari va usullarini belgilab beradi. 
Buyuk Britaniya qonunchiligida ham kompaniyalar va soliq xizmati organlari oʻrtasida Dastlabki narxlash boʻyi-
 cha kelishuv (Advance Pricing Agreement - APA)ga kirishishi mumkinligi belgilab qoʻyilgan. 

Rossiya Federasiyasi qonunchiligi.
Rossiya Federasiyasida transfert narxlarni tartibga solishga qaratilgan qonunchilikning qabul qilinganiga 

unchalik koʻp boʻlgani yuq. 2011-yil 18-iyulda “Soliq solish maqsadida narxlarni aniqlash prinsiplarini tako-
millashtirish sababli Rossiya Federasiyasining ba’zi qonunlariga oʻzgartirish kiritish toʻgʻrisida”1 qonun qabul 
qilingan. Mazkur qonun bilan Rossiya Federasiyasi Soliq kodeksiga yangi – V.1. Oʻzaro aloqador shaxslar. 

1 Федеральный закон от 18 июля 2011 г. N 242-ФЗ “О внесении изменений в отдельные законодательные акты Российской 
Федерации по вопросам осуществления государственного контроля (надзора) и муниципального контроля”

Narxlar va soliq solishning umumiy qoidalari. Oʻzaro aloqador shaxslar oʻrtasida tuziladigan bitimlar boʻyicha 
soliq nazorati Narxlarni shakllantirish boʻyicha kelishuv” boʻlimi kiritilgan. Soliq kodeksiga kiritilgan mazkur 
qoʻshimchalar Qoʻllanmada keltirilgan tavsiyalarga mos keladi. Yangi kiritilgan qoidalar transfert narxlardan 
foydalanish sohasida davlat nazoratini amalga oshirishning samaradorligini oshirishga bagʻishlangan. Kiritil-
 gan oʻzgartirishlar oʻzaro aloqador shaxslar tushunchasini kengaytirib berdi. Oʻzaro aloqador shaxslar oʻrta-
sida tuziladigan bitimlar nazorat qilinuvchi bitimlar deb tan olingan. Qonunchilik, shuningdek, nazorat qilinuvchi 
bitimlarning boshqa turlarini koʻrsatib oʻtadi.

Oʻzaro aloqador shaxslar oʻrtasida tuzilgan bitimlardagi daromadlarni aniqlashning quyidagi usullarini qoʻl-
lash belgilab qoʻyilgan:

- Solishtirma bozor narxlari usuli;
- Qayta sotish narxi usuli;
- Xarajatlar usuli;
- Solishtirma rentabellik usuli;
- Foydani taqsimlash usuli.
Transfert narxlar yuqoridagi usullarni qoʻllagan holda aniqlanadi. Qonunchilikda ikki yoki undan ortiq 

usullarning kombinasiyasidan foydalanishga ruxsat beriladi. Soliq kodeksi soliq toʻlovchilarning soliq organlari 
talabiga binoan muayyan bitim boʻyicha hujjatlarni taqdim etish majburiyatini belgilab qoʻygan. Mazkur hujjatlar 
transfert narxlar qoʻllanilishini aniqlash uchun foydalaniladi. Qonunchilik soliq toʻlovchi tomonidan taqdim etila-
digan hujjatlar turini belgilab beradi. Shuni aytib oʻtish muhimki, Rossiya Federasiyasi Soliq kodeksida transfert 
narxlarni nazorat qilish soliq tekshiruvining yangi turi hisoblanadi. Oʻzaro aloqador shaxslar oʻrtasida bitimlar 
tuzilishi bilan bogʻliq soliqlarni hisoblab chiqish va toʻlashning toʻlaligini tekshirish oʻzaro aloqador shaxslar oʻr-
tasida shunday bitimlar tuzilganda amalga oshiriladi. Agar oʻzaro aloqador shaxslar oʻrtasida transfert narxlarni 
qoʻllash soliqlar oʻz vaqtida toʻlanmasligiga olib kelsa, bu toʻlanmagan soliqning 40% miqdorida lekin 30 000 
rubldan kam boʻlmagan summada jarima toʻlashga olib keladi. Agar soliq toʻlovchi soliq organlariga mazkur 
narxlarning bozor narxlari ekanligini asoslovchi hujjatlarni taqdim etadigan boʻlsa yoki soliq organlari yoki soliq 
organlari bilan Narxlarni shakllantirish toʻgʻrisida bitim tuzgan boʻlsa, mazkur jarimani toʻlashdan ozod qilinadi. 
Rossiya Federasiyasi soliq qonunchiligi ham soliq solish maqsadida narxlarni shakllantirish toʻgʻrisida kelishuv 
tuzish imkoniyatini beradi. Bunday imkoniyatdan faqatgina qonun boʻyicha yirik soliq toʻlovchi maqomiga ega 
boʻlgan soliq toʻlovchilar foydalanishi mumkin. Kelishuv soliq toʻlovchi hamda davlat soliq organi oʻrtasida tuzi-
ladi hamda unda kelishuv tuzilgan muddat davomida nazorat qilinuvchi bitimlar boʻyicha narxlarni belgilash va 
(yoki) narxlarni shakllantirishni aniqlash usullarini qoʻllash tartibi nazarda tutiladi.

Qozogʻiston Respublikasi qonunchiligi.
MDH davlatlari oʻrtasida transfert narxlarni tartibga solish boʻyicha Qozogʻiston Respublikasining tajribasi 

boshqa davlatlarnikiga nisbatan koʻproqdir. Qozogʻiston “Transfert narxlar toʻgʻrisida”gi qonunni 2008-yilda 
qabul qilgan2. Bu mamlakatda transfert narxlarni belgilovchi qoidalar Soliq kodeksining bir qismi emas, balki 
alohida qonun hujjati sifatida qabul qilingan. Mazkur qonun transfert narxlarni nazorat qilishda nafaqat oʻzaro 
aloqador shaxslar oʻrtasidagi bitimlarda, balki boshqa turdagi bitimlar hamda Qozogʻiston Respublikasi hudu-
dida tuziladigan va bevosita xalqaro tijorat operasiyalari bilan  bogʻliq boʻlgan bitimlar boʻyicha amalga oshiriladi. 

Qozogʻiston Respublikasining transfert narxlar boʻyicha qonunchiligi Qoʻllanmada keltirilgan tavsiyalarga 
mos keladi. Mazkur qonunning 12-moddasiga asosan bitimlardagi bozor narxlarini aniqlash uchun quyidagi 
usullardan foydalaniladi:

1) solishtirma nazorat qilinmaydigan narxlar usuli;
2) xarajatlar plyus usuli;
3) qayta sotish narxi usuli;
4) foydani taqsimlash usuli;
5) sof foyda usuli.
Nazorat qilinuvchi bitimlar boʻyicha narxlarda bozor narxlaridan boshqacha narx qoʻllaniladigan boʻlsa, 

vakolatli organlar bitim tomonlariga nisbatan tekshiruv oʻtkazishlari mumkin va mazkur tekshiruv natijasiga 
koʻra vakolatli organlar soliq solish bilan bogʻliq obyektlarga tegishli tuzatishlar kiritadilar. 

Yuqoridagi misollardan koʻrinib turibdiki, transfert narxlarni shakllantirish orqali oʻzaro aloqador shaxslar 
tomonidan soliqlarni toʻlashdan boʻyin tovlashga qarshi kurashish boʻyicha xalqaro tashkilotlarning aniq tavsi-
yalari ishlab chiqilgan hamda mazkur tavsiyalarga tayangan holda koʻp davlatlarda, shuningdek, MDH davlat-
larida soliqlardan boʻyin tovlashga qarshi kurashish boʻyicha samarali huquqiy mexanizmlar ishlab chiqilgan.

Transfert narxning rivojlanish tarixi XX asr boshlariga toʻgʻri keladi, oʻshanda kapitalizmning rivojlanishi 
jadal rivojlanib, ilmiy-texnikaviy taraqqiyot bir korxonaning boʻlinmalari oʻrtasida tovar va xizmatlar almashinu-
vini ragʻbatlantirgan. Ushbu bosqichda transfert narxlar tushunchasi hali mavjud emas edi, lekin uning mohi-

2 Закон Республики Казахстан от 5 июля 2008 года № 67-IV “О трансфертном ценообразовании”

yati allaqachon aniq koʻrinib turardi. Keyinchalik, kompaniya ichidagi ayirboshlash tendensiyasi rivojlanib borar 
ekan, yagona qonunchilik bazasini va narxlarni belgilash metodologiyasini yaratish zarurati paydo boʻla bosh-
ladi, uning asosida bunday bitimlar uchun narx belgilanadi. Amerika qoʻshma shtatlari qonun hujjatlarida trans-
fert narxlari tamoyillarini kiritgan birinchi mamlakat boʻldi.

Oʻzbekiston Respublikasida transfert narx tushunchasi Oʻzbekiston Respublikasining 2019-yil 30-dekabr-
dagi “Oʻzbekiston Respublikasining Soliq kodeksiga oʻzgartish va qoʻshimchalar kiritish toʻgʻrisida” OʻRQ-599-
sonli Qonuni3 bilan tasdiqlangan yangi tahrirdagi Soliq kodeksiga kiritildi. Soliq kodeksi 2020-yil 1-yanvardan 
amalga kiritildi. Bunda transfert narxlarga bagʻishlangan Soliq kodeksining VI boʻlimi 2022-yil 1-yanvardan 
amalga kiri tilishi belgilangan. Hozirgi vaqtda oʻzaro bogʻliq boʻlgan shaxslar oʻrtasida hamda nazorat qilinadigan 
bitimlar doirasida shakllanadigan narxning bozor narxlariga muvofiqligini oʻrganish muammosi juda dolzarbdir.

Soliq kodeksida transfert narx va transfert narxni belgilash tushunchalariga tarif berilgan boʻlib, unga 
muvofiq:

- oʻzaro aloqador taraflar oʻrtasidagi bitimlarda shakllanadigan va (yoki) mustaqil shaxslar oʻrtasida bitimlar 
tuzilayotganda taqqoslanadigan iqtisodiy sharoitlarda qoʻllanilishi mumkin boʻlgan xolis tarzda shakllanadigan 
narxdan farq qiladigan narx ushbu Kodeks maqsadida transfert narx deb tushuniladi.

- oʻzaro aloqador taraflar faoliyatining mustaqil shaxslar tomonidan taqqoslanadigan iqtisodiy sharoitlarda 
olinishi mumkin boʻlgan sharoitlar va natijalardan farq qiladigan tijoratga oid va (yoki) moliyaviy sharoitlar va 
(yoki) natijalar ushbu Kodeksning maqsadida transfert narxni belgilash deb tushuniladi.

Soliq kodeksining V boʻlimiga muvofiq soliq nazorati 2 xil shaklda ya’ni soliq monitoringi va soliq tekshiruv-
lari shaklida oʻtkaziladi. Oʻz navbatida soliq tekshiruvlari – kameral soliq tekshiruvi, sayyor soliq tekshiruvi va 
soliq auditi turlariga boʻlinadi.

Soliq kodeksining VI boʻlimiga muvofiq transfert narxni belgilashda soliq nazorati esa Soliq kodeksining 
194-moddasia belgilanganidek, transfert narxni belgilashda soliq nazorati doirasida nazorat qilinadigan bitimlar 
tuzilganligi munosabati bilan soliqlarning toʻliq hisoblab chiqarilishi va toʻlanishi tekshiruvi turi boʻyicha oʻtkazi-
ladi.

Nazorat qilinadigan bitimlar tuzilganligi munosabati bilan soliqlarning toʻliq hisoblab chiqarilishi va toʻlanishi 
tekshiruvi (keyingi oʻrinlarda – tekshiruv deb yuritiladi) Soliq kodeksiga muvofiq Oʻzbekiston Respublikasi Soliq 
qoʻmitasi tomonidan uning joylashgan eri boʻyicha oʻtkaziladi.

Tekshiruv Soliq kodeksining 182-moddasiga muvofiq yuborilgan nazorat qilinadigan bitimlar haqidagi 
bildirishnoma yoki hududiy soliq organining xabarnomasi asosida, shuningdek soliq tekshiruvini oʻtkazish 
natijasida nazorat qilinadigan bitim aniqlangan taqdirda oʻtkaziladi. Shuningdek, qoʻshilgan qiymat soligʻi va 
aksiz soligʻiga oid qismi boʻyicha tekshiruv, agar bitimning taraflaridan biri tegishli soliq toʻlovchisi boʻlmagan 
yuridik shaxs yoki yakka tartibdagi tadbirkor boʻlsa, amalga oshiriladi. Transfert narxni belgilashda tekshi-
ruvda yuqorida qayd etilgan soliq turlari boʻyicha soliq summalari kamaytirilganligi yoki zararning summasi 
koʻpaytirilganligi aniqlangan taqdirda, Soliq qoʻmitasi tegishli soliq bazasiga va (yoki) soliq summasiga tuza-
tishlar kiritishni amalga oshiradi. Mazkur tekshiruvni oʻtkazish Yirik soliq toʻlovchilar boʻyicha hududlararo 
soliq inspeksiyasi yoki hududiy soliq organlari tomonidan oʻtkaziladigan soliq nazoratining predmeti boʻlishi 
mumkin emas. Soliq nazoratining transfert narxlarni belgilash yoʻnalishi yuqorida qayd etilganidek, Oʻzbekiston  
Respublikasida qonunchiligida yangi yoʻnalish hisoblanadi. Soliq kodeksining 193-moddasida ushbu mod-
daning birinchi qismida koʻrsatilgan hujjatlar soliq toʻlovchidan nazorat qilinadigan bitimlar tuzilgan kalendar 
yildan keyingi yilning 1 iyunidan keyin Soliq qoʻmitasi tomonidan talab qilinishi mumkinligi belgilangan. 

Bugungi kunga qadar mazkur yoʻnalishda tekshiruvlar oʻtkazilmagan. Soliq kodeksining qoidalarida quyi-
dagi muammolar mavjud deb hisoblaymiz:

1. Soliq kodeksining 194-moddasida tekshiruv Soliq kodeksining 182-moddasiga muvofiq yuborilgan 
nazorat qilinadigan bitimlar haqidagi bildirishnoma yoki hududiy soliq organining xabarnomasi asosida, shu-
ningdek soliq tekshiruvini oʻtkazish natijasida nazorat qilinadigan bitim aniqlangan taqdirda oʻtkazilishi belgi-
langan. Soliq kodeksining 182-moddasida soliq toʻlovchilar soliq organlarini kalendar yilda oʻzlari tuzgan nazorat 
qilinadigan bitimlar toʻgʻrisida xabardor qilishi shartligi hamda xabarnoma soliq toʻlovchi tomonidan oʻzi hisobda 
turgan joydagi soliq organiga nazorat qilinadigan bitimlar tuzilgan kalendar yilga oid yillik moliyaviy hisobotni 
taqdim etish muddatidan kechiktirmay yuborilishi belgilangan. Yillik moliyaviy hisobotlarni taqdim etish muddati 
xorijiy sarmoyalar ishtirokidagi korxonalar uchun hisobot yilidan keyingi yilning 25 martidan va boshqa xoʻjalik 
yurituvchi subyektlar uchun hisobot yilidan keyingi yilning 15 fevralidan kechiktirmay taqdim etilishi belgilangan.

Qonunchilikda doimiy muassasalar va jismoniy shaxslar uchun xabarnomani taqdim etish muddati belgi-
lanmagan boʻlib, lekin doimiy muassasalar va jismoniy shaxslar tomonidan ham nazorat qilinadigan bitimlar 
amalga oshiriladi. Lekin ular tomonidan yillik moliyaviy hisobot taqdim etilmasligi sababli nazorat qilinadigan 
bitim toʻgʻrisidagi xabarnomani taqdim etish muddatini yagona muddat ya’ni bitim amalga oshirilgan yildan 
keyingi yilning 1-apreli yoki 1-iyuni etib belgilansa soliq toʻlovchilarda oʻzida mavjud nazorat qilinadigan bitimlarni 

3 https://lex.uz/uz/docs/-5800112

toʻliq qamrab olishiga qoʻshimcha vaqt berilgan, noaniqliklarning oldi olingan hamda soliq toʻlovchilarga teng 
sharoitlar yaratilgan boʻlar edi.

2. Soliq toʻlovchida nazorat qilinadigan bitim mavjud boʻlgan holda xabarnoma taqdim etilmagan boʻlsa, 
tekshiruv oʻtkazish imkoniyati mavjud emas. Shuningdek, xabarnoma taqdim etmaganlik uchun javobgarlik 
chorasi ham belgilanmagan.

Mavjud kamchiliklarni bartaraf etish maqsadida, soliq organlari nazorat qilinadigan bitim mavjud ekanligini 
aniqlagan taqdirda ham tekshiruv oʻtkazilishi mumkinligi boʻyicha tegishli oʻzgartirishni Soliq kodeksiga kiritish 
maqsadga muvofiq hisoblanadi.

3. Soliq kodeksining 337-moddasiga muvofiq tovarlarni (ishlarni) eksportga realizasiya qilishdan olingan foy-
daga foyda soligʻining 0 % miqdoridagi stavkasi belgilangan (Bundan Oʻzbekiston Respublikasi Prezidentining 
2018-yil 29-noyabrdagi PF-5587-son Farmoniga ilovada tasdiqlangan tovarlar mustasno).

Bunda tovarlar va xizmatlar oʻzaro aloqador boʻlgan shaxslar oʻrtasida bozor narxidan past narxlarda so -
tilishi hamda Soliq qoʻmitasi tomonidan transfert narx belgilanishi natijasida toʻliq olinmagan daromad summasi 
aniqlanganda ham eksportga 0 % stavka qoʻllanilishi oqibatida soliq hisoblanmasligiga olib keladi. Mazkur 
nomutanosiblikni bartaraf etish maqsadida Soliq kodeksining 337-moddasiga “tovarlar (xizmatlar) eksport qilin-
ganda transfert narx belgilanishi natijasida toʻliq olinmagan daromadlar summasiga” 0% miqdoridagi stavka 
emas balki foyda soligʻining bazaviy stavkasini (15%) qoʻllashni joriy qilish lozim. Sababi amaliyotda eksport 
qiluvchi subyektlar tomonidan olinadigan foydani boshqa soliq yuki past boʻlgan mamlakatlarga olib oʻtish maq-
sadida tovar(xizmat)larni past narxlarda respublikadan olib chiqishga hech qanday toʻsiq mavjud emas.

4. Soliq kodeksining 473-moddasida maxsus iqtisodiy zonalarning ishtirokchilari foyda soligʻini toʻlashdan 
oʻzi kiritgan investisiyalar hajmiga qarab:

3 million AQSh dollaridan 5 million AQSh dollarigacha boʻlgan miqdordagi investisiyalar uchun – 3 yil mud-
datga;

5 million AQSh dollaridan 15 million AQSh dollarigacha boʻlgan miqdordagi investisiyalar uchun – 5 yil 
muddatga;

15 million AQSh dollari va undan yuqori miqdordagi investisiyalar uchun – 10 yil muddatga ozod etilishi 
belgilangan.

Ushbu soliq imtiyozi faqat investor (investorlar) va Maxsus iqtisodiy zona direksiyasi oʻrtasida tuzilgan 
Maxsus iqtisodiy zona hududiga investisiya kiritish toʻgʻrisidagi bitimda nazarda tutilgan maxsus iqtisodiy zona 
ishtirokchisining faoliyati turlariga nisbatan tatbiq etiladi.

Amaliyotda Maxsus iqtisodiy zona ishtirokchisi tomonidan olinadigan foydani boshqa soliq yuki past 
boʻlgan mamlakatlarga olib oʻtish maqsadida ishlab chiqarilgan tovar(xizmat)larni past narxlarda respublikadan 
olib chiqishga hech qanday toʻsiq mavjud emas. Mazkur turdagi holatlarning oldini olish maqsadida tovarlar 
(xizmatlar) bozor narxidan past (yuqori) narxlarda sotilishi (xarid qilinishi) yuzasidan transfert narx belgilanishi 
natijasida toʻliq olinmagan daromadlar summasi boʻyicha imtiyoz qoʻllanilmasligi yuzasidan oʻzgartirish kiritish 
maqsadga muvofiq hisoblanadi.

5. Soliq kodeksining 187-moddasiga muvofiq taqqoslanadigan iqtisodiy shartlarda (tijorat shartlarida) 
amalga oshiriladigan faoliyat natijalari boʻyicha rentabellikni hisob-kitob qilish yuridik shaxs moliyaviy hisobo-
tining ma’lumotlari asosida quyidagi shartlarga bir vaqtda rioya qilinganida amalga oshirilishi mumkin:

1) yuridik shaxs taqqoslanadigan faoliyatni amalga oshiradi va u bilan bogʻliq taqqoslanadigan vazifalarni 
bajaradi. Faoliyatning taqqoslanishi Oʻzbekiston Respublikasi iqtisodiy faoliyat turlarining umumdavlat tasni-
fida, shuningdek xalqaro va boshqa tasniflarda nazarda tutilgan iqtisodiy faoliyat turlarini hisobga olgan holda 
aniqlanishi mumkin;

2) yuridik shaxs sof aktivlarining umumiy miqdori rentabellik hisob-kitob qilinadigan bir necha yildan oxirgi 
yilning 31 dekabri holatiga koʻra moliyaviy hisobot ma’lumotlari boʻyicha manfiy hisoblanmaydi;

3) yuridik shaxs rentabellik hisob-kitob qilinadigan bir necha yildan bir yildan ortiq davrdagi moliyaviy 
hisobot ma’lumotlari boʻyicha sotuvlardan zararlarga ega boʻlmaydi;

4) yuridik shaxs 25 foizdan ortiq boʻlgan ulush bilan boshqa yuridik shaxs faoliyatida bevosita va (yoki) 
bilvosita ishtirok etmaydi hamda bevosita ishtirok etish ulushi 25 foizdan ortiq boʻlgan ishtirokchi (aksiyador) 
sifatidagi yuridik shaxsga ega boʻlmaydi.

Rentabellik oraligʻini aniqlash chogʻida, agar bitimlar nazorat qilinadigan boʻlmasa, taqqoslanadigan 
kamida toʻrtta bitim, shu jumladan soliq toʻlovchi tomonidan amalga oshirilgan bitimlar natijalari boʻyicha yoxud 
taqqoslanadigan kamida toʻrtta yuridik shaxsning moliyaviy hisoboti ma’lumotlari asosida aniqlanadigan ren-
tabellik koʻrsatkichlaridan foydalanilishi belgilangan boʻlsa-da, aynan shu moddaning oʻzida “yuridik shaxs  
25 foizdan ortiq boʻlgan ulush bilan boshqa yuridik shaxs faoliyatida bevosita va (yoki) bilvosita ishtirok etmaydi 
hamda bevosita ishtirok etish ulushi 25 foizdan ortiq boʻlgan ishtirokchi (aksiyador) sifatidagi yuridik shaxsga 
ega boʻlmaydi” degan talab qoʻyilmoqda. Bu bilan yuqoridagi norma bilan quyida kelgan norma bir-biriga zid 
boʻlmoqda hamda bu amaliyotda juda koʻplab muammolarga sabab boʻladi.

Mazkur Kodeksdagi bir-biriga zid normani toʻgʻrilash uchun 4-banddagi 25 % soʻzi 20 % etib oʻzgartirilsa, 
holat toʻgʻrilangan boʻladi.

5. Yana bir muammo shundan iboratki, Soliq kodeksida simmetrik tuzatish tushunchasi mavjud emas. Bu 
bilan, 2 ta rezident oʻrtasidagi nazorat qilinadigan bitim boʻyicha soliq nazorati oʻtkazilishi natijasida qoʻshimcha 
soliq hisoblanadigan boʻlsa, mantiqan oʻsha daromad summasi boʻyicha 2 ta subyektdan ham soliq olingan 
boʻladi. Mazkur holatlarni bartaraf etish uchun Soliq kodeksiga simmetrik tahrirlash boʻyicha normani kiritish 
zarur boʻladi.

X U L O S A  V A  T A K L I F L A R
1. Nazorat qilinadigan bitimi mavjud boʻlgan holda bu haqidagi xabarnomani taqdim etmaganlik uchun 

javobgarlikni belgilanishi va nazorat qilinadigan bitim toʻgʻrisidagi xabarnomani taqdim etish uchun yagona 
muddatning oʻrnatilishi  soliq nazoratini amalga oshirish jarayonini takomillashtirishga xizmat qiladi.

2. Soliq kodeksining 187-moddasiga rentabellikni hisob-kitob qilishda yuridik shaxs 25 foizdan ortiq boʻlgan 
ulush bilan boshqa yuridik shaxs faoliyatida bevosita va (yoki) bilvosita ishtirok etmaydi hamda bevosita ishtirok 
etish ulushi 25 foizdan ortiq boʻlgan ishtirokchi (aksiyador) sifatidagi yuridik shaxsga ega boʻlmaydi degan qoi-
dadagi 25 foizni 20 foiz etib oʻzgartirish yuzasidan taklif ishlab chiqildi.

3. Soliq kodeksiga taraflaridan biri Oʻzbekiston Respublikasining soliq rezidenti boʻlgan oʻzaro bogʻliq 
shaxslar oʻrtasidagi bitimlarni nazorat qilinadigan tashqi savdo bitimlari deb e’tirof etilishi toʻgʻrisida oʻzgartirish 
kiritish va bunda bitimlar boʻyicha daromadlarning tegishli kalendar yildagi summasi bir milliard soʻmdan ortiq 
boʻlishini inobatga olinishi maqsadga muvofiq.

